
Penilaian Ulasan Webinar di bawah CLO 3 kursus Falsafah dan Isu Semasa perlu dibuat berdasarkan Webinar Wacana Dekolonisasi Intelektual. Ulasan Webinar ini akan menyumbangkan 10 % daripada keseluruhan markah.







Wacana Dekolonisasi Intelektual

	Dalam webinar ini, Dr. Nur Najwa Hanani binti Abd Rahman merupakan moderator bagi webinar manakala Prof. Dr. Kamaruzaman dan Dr. Nasruddin telah dijemput sebagai panel wacana ini. Prof. Dr. Kamaruzaman dan Dr. Nasruddin merupakan pensyarah yang berpengalaman dan berpengetahuan dalam isu dekolonisasi. Tujuan webinar ini adalah untuk meningkatkan kefahaman pelajar tentang kolonisasi, dekolonisasi dan neokolonisasi. Topik-topik ini sememangnya penting terutamaya untuk pelajar kursus Falsafah dan Isu Semasa (UHIS 1022).

         Kolonisasi bermaksud penjajahan iaitu negara yang berkuasa atau besar menjajah negara yang lain demi kepentingan negara sendiri tersebut. Orang Barat sering menjajah negara-negara Asia demi sumber asli dan tenaga buruh di Asia. Sebagai contoh, negara Great Britain menjajah Tanah Melayu demi bahan mentah seperti bijih timah dan getah, manakala di India pula pihak British menjajah negara tersebut untuk rempah-ratus yang dapat dimonopolikan di negara-negara Barat. Rempah-ratus sangat diperlukan di negara-negara Barat kerana rempah ini dapat menyedapkan makanan serta memanaskan badan kita. Negara Barat juga menggunakan slogan seperti ‘The White Man Burden’ yang berkaitan dengan memodenkan orang yang tidak berkulit putih kerana menganggap orang selain orang putih merupakan orang yang tidak bertamadun sebagai punca untuk menjajah negara lain seperti dinyatakan oleh Prof. Dr. Kamaruzaman. 

          Dekolonisasi pula merujuk kepada tercapainya kemerdekaan oleh pelbagai koloni Barat. Dekolonisasi telah berlaku selepas perang dunia pertama dan merupakan usaha penjuang bagi mengurangkan pengaruh daripada penjajah selepas kemerdekaan. Menurut Dr. Nasruddin, dekolonisasi boleh berlaku dalam tiga cara. Satu daripada caranya ialah cara rundingan yang dilaksanakan oleh pihak British dengan pemimpin Persekutuan Tanah Melayu. Manakala cara yang kedua adalah melalui peperangan. Sebagai contoh, Indonesia menggunakan kaedah peperangan untuk menentang penjajah Belanda. Cara yang ketiga adalah kedua-dua rundingan dengan peperangan berlaku. Ada negara yang tidak diberi tiga- tiga kaedah tersebut. Contohnya, pada tahun 1941, keluarga Brooke mencadangkan untuk memberi kemerdekaan kepada Sarawak terus atas penjajahan 100 tahun oleh keluarga Brooke. Tetapi kemerdekaan ini dibatalkan atas penyerangan negara Jepun. Kita sebagai anak-anak Malaysia seharuslah bangga akan negara kita sendiri. Oleh hal yang demikian, Malaysia telah mengekalkan kuasa Yang Di Pertuan Agong dan sultan-sultan. Dalam dekolonisasi, dekolonisasi pemikiran adalah paling penting kerana dekolonisasi pemikiran ialah usaha membebaskan diri daripada pengaruh penjajah dari segi pemikiran. Contoh yang diberikan oleh Dr Nasruddin ialah rakyat Malaysia pada hari ini menggunakan Bahasa Inggeris dengan berlebihan dan Bahasa Melayu iaitu Bahasa Kebangsaan kita mungkin akan terhakis. 

          Akhir sekali, neokolonisasi ialah penjajahan baru yang digunakan untuk menguasai negara yang lain dari segi lain. Neokolonisasi ialah amalan globalisasi yang baru. Neokolonisasi ialah penguasaan ekonomi, budaya atau bahasa dengan mempromosikan budaya dan Bahasa di tanah jajahan mereka. Oleh itu, kita sebagai rakyat Malaysia seharusnya membangkitkan jati diri rakyat. Kita seharusnya mempertahankan negara kita secara tidak langsung dengan menjaga Bahasa Kebangsaan kita dan membeli produk buatan Malaysia.

         Kesimpulannya, Malaysia merupakan negara yang berbilang kaum dan kita perlulah mengekalkan hubungan antara satu sama lain bagi mengekalkan kemerdekaan negara kita dalam bentuk neokolonisasi. Webinar ini telah banyak memberi kita pengetahuan tentang sejarah Malaysia dan tren masa ini. Neokolonisasi telah berlaku dalam dunia ini, kita seharusnya mengambil pengajaran daripada para pensyarah untuk menjaga Bahasa kita iaitu Bahasa Melayu.

